
522-01-01-10-2-201902011739 N 01-01-10/522
01/02/2019

საქართველოს გარემოს დაცვისა და სოფლის
მეურნეობის სამინისტროს

ასლი: შპს „ჰაიდელბერგცემენტ ჯორჯია“-ს
მის: ქ. ბათუმი, კოწია ერისთავის ქ. N21

ს/ნ 230866435; მობ:577 401 412

გაცნობებთ, რომ შპს „ჰაიდელბერგცემენტ ჯორჯია“-ს 2018 წლის 10 დეკემბრის 
N01-01-09/7911 განცხადების საფუძველზე, აჭარის ავტონომიური რესპუბლიკის 
ფინანსთა და ეკონომიკის სამინისტროში მიმდინარეობს ადმინისტრაციული 
წარმოება ქ.ბათუმში, კოწია ერისთავის ქ. N21-ში, სასარგებლო წიაღისეულის 
მიწისქვეშა მტკნარი წყლის (სამეწარმეო დანიშნულებით) მოპოვების ლიცენზიის 
გაცემის მიზნით.

აღნიშნულთან დაკავშირებით აჭარის ავტონომიური რესპუბლიკის გარემოს 
დაცვისა და ბუნებრივი რესურსების სამმართველოს მიერ მომზადებული იქნა და 
2019 წლის 10 იანვრის N08/8 წერილით მოწოდებულია სამინისტროსათვის 
შესაბამისი გეოსაინფორმაციო პაკეტი, რომლის თანახმადაც ირკვევა შემდეგი:

- ლიცენზია გაიცემა მიწისქვეშა მტკნარი წყლის მოპოვებაზე (სამეწარმეო 
დანიშნულებით), ქ.ბათუმში, კოწია ერისთავის ქ. N21-ში, ერთ ჭაბურღილზე 473 040 
მ3-ის წელიწადში, შპს „ჰაიდელბერგცემენტ ჯორჯია“-ს მიერ იჯარით აღებულ 
ტერიტორიაზე.

- აღნიშნული ობიექტი დაშორებულია უახლოესი საავტომობილი გზის 
ღერძიდან 850 მეტრით.

- სალიცენზიო ობიექტი არ ფიქსირდება სახელმწიფო ტყის ფონდის დაცულ 
ტერიტორიებთან.

- წიაღით სარგებლობა მოცემული კოორდინატების საზღვრებში დასაშვებია, 
ვინაიდან აღნიშნული საქმიანობა არ გამოიწვევს გეოდინამიკური სიტუაციის 
გაუარესებას.

- აღნიშნული მიზნით გაცემული ლიცენზია, არ გამოიწვევს წყლის, ნიადაგის, 
მიწის დაბინძურებას, ნარჩენების წარმოქმნას, გარემოს დაბინძურებას და ხმაურს.



გარემოსდაცვითი შეფასების კოდექსის მე-7 მუხლის მე-3 ნაწილის თანახმად, 
სასარგებლო წიაღისეულის მოპოვების ლიცენზიისადმი დაქვემდებარებული ამ 
კოდექსის II დანართით გათვალისწინებული საქმიანობის სკრინინგის 
გადაწყვეტილების მიღების მიზნით წარმოგიდგენთ სკრინინგის განცხადებას, 
სასარგებლო წიაღისეულის მიწისქვეშა მტკნარი წყლის (სამეწარმეო დანიშნულებით) 
მოპოვების ლიცენზიის გაცემის მიზნით.

„გარემოსდაცვითი შეფასების კოდექსი“-ს მე-7 მუხლის პირველი ნაწილის 
თანახმად, გთხოვთ, განიხილოთ წარმოდგენილი სკრინინგის განცხადება და 
მიიღოთ გადაწყვეტილება იმის თაობაზე, ექვემდებარება თუ არა დაგეგმილი 
საქმიანობა გარემოზე ზემოქმედების შეფასებას და შესაბამისად გარემოსდაცვითი 
გადაწყვეტილების მიღებას. 

 გეოსაინფორმაციო პაკეტი და რუკა თან ერთვის დანართის სახით.
ამასთან გთხოვთ განუხილველად დატოვოთ აჭარის ავტონომიური 

რესპუბლიკის ფინანსთა და ეკონომიკის სამინისტროს 2019 წლის 17 იანვრის N01-01-
10/185 წერილი.

დანართი: „5“ ფურცელი.

პატივისცემით,

ჯაბა ფუტკარაძე

მინისტრი

.


		2019-02-01T18:13:50+0400




